
Hvammstangi

20. október 2009
Erindi: Vegna stefnu um sjálfbæra þróun
Góðan dag, 
Með þessu bréfi vill undirrituð kynna starfsemi verkefnisins The Wild North, verkefnis um sjálfbæra þróun náttúrulífsferðamennsku á Norðurslóðum. 
Saga verkefnisins í stuttu máli er sú að það varð til á skrifstofu Selaseturs Íslands síðla árs 2006 og tók undirbúningur þess um tvö ár, eða til ársloka 2008. Árið 2009 er fyrsta formlega starfsár verkefnins að undirbúningi loknum. Verkefninu hefur verið stýrt af Selasetri Íslands (undirritaðri) frá upphafi.
Að verkefninu koma 24 aðilar í fjórum löndum, Íslandi, Færeyjum, Noregi og Grænlandi,  auk ráðgjafa frá Skotlandi (sjá þátttakendalista). Aðilar í Kanada hafa sýnt verkefninu áhuga og verður frekari þátttaka þeirra skoðuð á næstu mánuðum. 
Fjármögnun

· NORA styrkti undirbúning verkefnisins um DKK 270.000 á árunum 2007 – 2009 auk  NATA (North Atlantic Tourism Assocition) og Grænlandssjóðs sem styrktu leit að samstarfsaðilum á Grænlandi og í Færeyjum um samtals ISK 350.000.

· NORA hefur nú úthlutað verkefninu DKK 350.000 til viðbótar til námskeiða og fundarhalda á vegum verkefnisins 2009 – 2011. 

· NATA hefur lofað DKK 100.000 á ári til ferða vegna funda og námskeiða árin 2009 og 2010. 

Aðrir styrkir hingað til hafa verið frá: 

· Innovasjon Norge - NOK 135.200 til rannsókna í Kvænangen sumarið 2009
· Kvænangen Municipality – NOK 62.100 til starfsemi TWN í Kvænangen 2009

· Vaxtarsamningur Norðulands vestra – ISK 3.000.000 til starfsemi TWN á Norðurlandi vestra 2009

· Ferðamálastofa – ISK 500.000 til hönnunar skilta og kynningarefnis á TWN áfangastöðum á Íslandi (Illugastaðir á Vatnsnesi, Húsavík, Hornstrandir og Spákonufellshöfði á Skagaströnd)
· Nýsköpunarsjóður námsmanna – ISK 840.000 til forrannsókna á Skjálfanda, Hornströndum og Vatnsnesi 2008
Að auki hafa þátttakendur lagt bæði fjármagn og mikla vinnu í verkefnið. Hér á eftir er nánari kynning á starfsemi verkefnisins. 
Helstu markmið

Helstu markmið verkefnisins (TWN) er að stuðla að sjálfbærri þróun náttúrulífsferðamennsku og tryggja með því undirstöður greinarinnar, afkomu þeirra sem í henni vinna og varðveislu  náttúruauðlinda til lengri tíma. 

Markmiðið er að  The Wild North verði þekkt og virt vörumerki/vottunarmerki á Norðurslóðum. Markmiðið er ekki endilega að fjölga ferðamönnum, heldur gera þá ferðamenn sem heimsækja staðina meðvitaða um mikilvægi sjálfbærar þróunnar.

Endurmenntun og tengslanet

Verkefnið veitir ferðaþjónustufyrirtækjum, rannsóknarstofnunum og opinberum aðilum, tækifæri til að skiptast á þekkingu á sviði náttúruvísinda og ferðaþjónustu. Þátttakendur fá því hagnýta reynslu í rannsóknum og samvinnu og tækifæri til að læra af reynslu annarra. Það er von þátttakenda að verkefnið muni vekja bæði opinbera aðila, sem og einkaaðila til meðvitundar um mikilvægi sjálfbærrar þróunar. 

Námskeið

Þrjú námskeið eru á dagskrá verkefnisins. Námskeiðin eru sérstaklega miðuð að þörfum ferðaþjónustufyrirtækja og annarra hagsmunaaðila náttúrutengdrar ferðaþjónustu. Námskeiðin eru hagnýt og viðfangsefni þeirra miðast við að þátttakendur geti beitt þekkingunni í sínum daglegu störfum. Viðfangsefni námskeiðanna eru; Rekstur sjálfbærra náttúrutengdra ferðaþjónustufyrirtækja (Færeyjar 2009), Leiðsögn og upplýsingagjöf á svæðum villtra dýra (Noregur 2010) og Markaðssetning ferðaþjónustufyrirtækja (2011) . 

TWN rannsóknin

Þriggja ára rannsóknir eru gerðar á öllum áfangastöðum TWN. Skoðuð verða þau áhrif sem aukinn fjöldi ferðamanna hefur á dýrin og reynt að leita leiða til að lágmarka þau áhrif. Niðurstöður rannsóknarinnar verða notaðar til þess að útbúa s.k. The Wild North code of conduct – TWNCC fyrir ferðaþjónustuaðila og gesti á TWN svæðinu. TWN rannsóknin er samvinna ferðaþjónustufyrirtækja, háskóla/vísindamanna og opinberra aðila á hverjum áfangastað. Náin samvinna þessara aðila er árangursríkasta leiðin til að lágmarka neikvæð áhrif ferðaþjónustu á villt dýr til lengri tíma. 

Að auki munu þátttakendur verkefnisins þróa vörur sem m.a. verða kynntar í gegnum vefsíðu verkefnisins www.thewildnorth.org. Dæmi um slíkar vörur eru TWN viðburðir (TWN events) sem þróaðir verða á öllu verkefnissvæðinu, en markmið þeirra er að gefa almenningi kost á því að taka þátt í rannsóknarstarfi. Með því er vonast til að fólk læri betur að meta náttúruna og tileinki sér þá hugmyndafræði sem verkefnið stendur fyrir. Dæmi um slíkan viðburð er Selatalningin mikla á Vatnsnesi. 
Mikilvægi TWN 

· Að hjálpa fyrirtækjum í náttúrutengdri ferðaþjónustu að þróa starfsemi sína á sjálfbæran hátt

· Að auka samstarf og þekkingaryfirfærslu á milli svæða 

· Að auka atvinnu- og rannsóknartækifæri innan verkefnissvæðisins og um leið skapa störf fyrir háskólamenntað fólk 

Væntingar til verkefnisins

Væntingar þátttakenda til verkefnisins eru miklar. Undirtektir hafa verið vonum framar og gagnsemi verkefnisins hefur þegar sannað sig þar sem ferðamálayfirvöld allra þátttökulanda koma að því á einhvern hátt vinna sameiginlega að því að skapa ramma fyrir sjálfbæra þróun náttúrulífsferðamennsku. 
Það frumkvöðlastarf sem unnið er innan verkefnisins hjálpar líka þátttökusvæðum í að skapa sér sérstöðu á markaði og gefur vörum þeirra ákveðinn gæðastimpil. Það að vera fyrstur til góðra hluta skiptir alltaf máli.
Virkara eftirlit, í nánu samstarfi við rannsóknar- og einkaaðila mun skapa nýjan grundvöll rannsóknarsamstarfs til lengri tíma sem mun fjölga atvinnutækifærum á verkefnissvæðinu. Vænst er að verkefnið verði til þess að breyta hugsunarhætti þeirra sem vilja lifa á ferðaþjónustu (og ríkjanna í heild) frá hagnaði til styttri tíma til langtíma nýtingar og verndar. 
Lokaorð

Það er tillaga verkefnisaðila og íslenska ríkið taki beinan þátt í verkefninu og tileinki sér þá hugmyndafræði sem þar er í gangi. Ferðamálastofa hefur sýnt verkefninu mikinn áhuga og fylgist náið með framgöngu þess. Vilji er til þess að fjölga þeim áfangastöðum sem unnið er með, en til þess þarf að koma til meira fjármagn til rannsókna og annarar starfsemi. 
Hægt er að kynna sér verkefnið og þátttakendur þess nánar á síðunni www.thewildnorth.org. 
Með von um jákvæð viðbrögð, 

(sign)
____________________________________

Hrafnhildur Ýr Víglundsdóttir, verkefnisstjóri

